
НЭГ. ЕРӨНХИЙ МЭДЭЭЛЭЛ
Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хуулийн төслийн хэрэгцээ, шаардлагыг Хууль тогтоомжийн тухай хуулийн 13 дугаар зүйлийн 13.1 дэх хэсэгт заасныг баримтлан Монгол Улсын Засгийн газрын 2016 оны 59 дүгээр тогтоолын 1 дүгээр хавсралтаар баталсан “Хууль тогтоомжийн хэрэгцээ, шаардлагыг урьдчилан тандан судлах аргачлал”-д нийцүүлэн боловсруулсан.
Мөн Хууль тогтоомжийн тухай хуулийн 18 дугаар зүйлийн 18.1 дахь хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах иргэн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно” гэж заасны дагуу Замын хөдөлгөөний аюулгүй байдлын тухай  хуульд нэмэлт, өөрчлөлт оруулах тухай хуулийн төсөл батлагдсанаар уг хуулийн үйлчлэх хүрээнд хамрагдах иргэн, хуулийн этгээд, төрийн байгууллагад шинээр үүсэх болон нэмэгдэх үүргийн улмаас бий болох зардлын тооцоог Засгийн газрын 2016 оны 59 дүгээр тогтоолоор 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын дагуу хийж гүйцэтгэсэн.
Харин Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хуулийн төслийг үзэл баримтлалдаа нийцүүлэн боловсруулсан эсэхийг нягталж, хуулийн төсөл батлагдан хэрэгжсэнээр хүний эрх, нийгэм, эдийн засаг, байгаль орчинд ямар үр дагавар, үр нөлөө үзүүлэхийг тооцох, хуулийн давхардал, хийдэл, зөрчлийг арилгах, салбарын бусад хууль тогтоомжийн харилцан уялдааг тогтоох, хуулийн төслийг ойлгомжтой, хүлээн зөвшөөрөгдөх байдлыг дүгнэх зорилгоор Хууль тогтоомжийн тухай хуулийн           12 дугаар зүйлийн 12.1.3, 17 дугаар зүйлийн 17.1-17.3 дахь хэсэг, Монгол Улсын Засгийн газрын 2016 оны 59 дүгээр тогтоолын 3 дугаар хавсралтаар батлагдсан “Хууль тогтоомжийн төслийн үр нөлөөг үнэлэх аргачлал”-ын дагуу үр нөлөөний үнэлгээг хийж гүйцэтгэлээ.
Хуулийн төслийн үр нөлөөний үнэлгээг дараах үе шаттайгаар зохион байгуулав. Үүнд:
· Шалгуур үзүүлэлтийг сонгох;
· Хуулийн төслөөс үр нөлөөг нь тооцох хэсгээ тогтоох;
· Шалгуур үзүүлэлтэд тохирох шалгах хэрэгслийн дагуу үр нөлөөг тооцох;
· Үр дүнг үнэлэх, дүгнэлт гаргах.





ХОЁР. ХУУЛИЙН ТӨСЛИЙН ҮР НӨЛӨӨГ ҮНЭЛЭХ ШАЛГУУР
ҮЗҮҮЛЭЛТИЙГ СОНГОСОН БАЙДАЛ

Монгол Улсын Засгийн газрын 2016 оны 59 дүгээр тогтоолын 3 дугаар хавсралтаар баталсан “Хууль тогтоомжийн төслийн үр нөлөөг үнэлэх аргачлал”-д заасны дагуу Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хуулийн төслийн үр нөлөөг үнэлэх шалгуур үзүүлэлтийг сонгохдоо хуулийн төслийн зорилго, хамрах хүрээ, зохицуулах асуудалтай уялдуулан дараах 4 шалгуур үзүүлэлтийг сонгосон болно. Үүнд:
· Зорилгод хүрэх байдал;
· Ойлгомжтой байдал;
· Хүлээн зөвшөөрөгдөх байдал;
· Харилцан уялдаа.

“Зорилгод хүрэх байдал” шалгуур үзүүлэлтийг хуулийн төсөлд тусгасан зохицуулалт, арга хэмжээ тухайн хуулийн төсөлд тавьсан зорилгыг биелүүлэхэд чиглэсэн эсэх, зорилгод хүрэх байдлыг тодорхойлохоор сонгосон болно.

“Ойлгомжтой байдал” шалгуур үзүүлэлтийн тухайд дараах 3 шалгах хэрэгслээр тодорхойлов:
1. Хуулийг хэрэгжүүлэх субъект буюу цахилгаан дугуй, цахилгаан скүүтерээр замын хөдөлгөөнд оролцогч иргэн, нийтийн хэрэгцээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээдийн хувьд ойлгомжтой эсэх;
2. Хуулийн төсөл нь бүтэц, хэлбэрийн хувьд логик дараалалтай эсэх;
3. Агуулга, хэл зүй, найруулгын хувьд ойлгомжтой, тодорхой эсэх.

“Хүлээн зөвшөөрөгдөх байдал” шалгуур үзүүлэлтийн тухайд хуулийн үр дагаварт шууд хамаарах субъект болох цахилгаан дугуй, цахилгаан скүүтерээр замын хөдөлгөөнд оролцогч иргэн, нийтийн хэрэгцээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээд, холбогдох төрийн байгууллага уг хуулийг хүлээн зөвшөөрч, хэрэгжүүлэх боломжтой эсэхийг үнэлэх зорилгоор сонголоо.

“Харилцан уялдаа” шалгуур үзүүлэлтийн хувьд хуулийн төслийн зүйл, хэсэг, заалт нь бусад хүчин төгөлдөр үйлчилж байгаа хууль тогтоомжтой нийцэж байгаа эсхүл зөрчилдөж байгаа эсэхэд үнэлэлт, дүгнэлт өгөх шаардлагатай гэж үзэн тус шалгуур үзүүлэлтийг сонгосон болно.





ГУРАВ. ХУУЛИЙН ТӨСЛӨӨС ҮР НӨЛӨӨГ ҮНЭЛЭХ ХЭСГИЙГ 
ТОГТООСОН БАЙДАЛ

Сонгосон шалгуур үзүүлэлтийн дагуу үр нөлөөг үнэлэхэд хамруулах хэсэг, түүнийг шалгах хэрэгслийг дараах байдлаар тогтоолоо.
	Д/д
	Шалгуур үзүүлэлт
	Үр нөлөөг үнэлэх хэсэг
	Шалгах хэрэгсэл

	1.
	Зорилгод хүрэх байдал
	Хуулийн төслийг бүхэлд нь хамруулах
	Хуулийн төсөлд дэвшүүлсэн зорилгод хүрэх боломжтой байдлаар томьёологдож чадсан эсэх болон хуулийн төсөл боловсруулах болсон үндэслэл, шаардлагад нийцэж байгаа эсэхийг шалгах

	2.
	Ойлгомжтой байдал
	Хуулийг хэрэглэх, хэрэгжүүлэх субъект буюу цахилгаан дугуй, цахилгаан скүүтерээр замын хөдөлгөөнд оролцогч иргэн, нийтийн хэрэгцээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээд, төрийн байгууллагад холбогдох зохицуулалтыг хамруулах
	“Хууль тогтоомжийн төсөл боловсруулах аргачлал”-ын 2 дугаар бүлэгт заасан хуулийн төсөл боловсруулахад тавигдах нийтлэг шаардлага болон 3 дугаар бүлэгт нийцсэн эсэхийг шалгах

	3.
	Хүлээн зөвшөөрөгдөх байдал
	Цахилгаан дугуй, цахилгаан скүүтерээр замын хөдөлгөөнд оролцогч иргэн, нийтийн хэрэгцээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээд, төрийн байгууллагад үүрэг оногдуулсан зохицуулалтыг хамруулах
	“Хууль тогтоомжийн төслийн үр нөлөөг үнэлэх аргачлал”-ын 4.8-д заасан хуулийн төслийн уялдаа холбоог шалгах хэрэгслийн хүрээнд тавигдах шаардлага, шалгуурыг хангасан эсэхийг шалгах

	4.
	Харилцан уялдаа
	Хуулийн төслийг бүхэлд нь хамруулах
	“Хууль тогтоомжийн төслийн үр нөлөөг үнэлэх аргачлал”-ын 4.10-д заасан хуулийн төслийн уялдаа холбоог шалгах хэрэгслийн хүрээнд тавигдах шаардлага, шалгуурыг хангасан эсэхийг шалгах



ДӨРӨВ. УРЬДЧИЛАН СОНГОСОН ШАЛГУУР ҮЗҮҮЛЭЛТЭД ТОХИРОХ 
ШАЛГАХ ХЭРЭГСЛИЙН ДАГУУ ХУУЛИЙН ТӨСЛИЙН ҮР НӨЛӨӨГ 
ҮНЭЛСЭН БАЙДАЛ

Энэ тайлангийн 3 дугаар бүлэгт сонгосон хэсгүүдэд шалгуур үзүүлэлтийн хүрээнд дараах байдлаар үнэлгээ хийлээ. Үүнд:

4.1. “Зорилгод хүрэх байдал” шалгуур үзүүлэлтийн хүрээнд хийсэн үнэлгээ

Монгол Улсын Үндсэн хуулийн Арван зургаадугаар зүйлд Монгол Улсын иргэн дараах үндсэн эрх, эрх чөлөөг баталгаатай эдэлнэ: 1/амьд явах; 2/эрүүл, аюулгүй орчинд амьдрах, орчны бохирдол, байгалийн тэнцэл алдагдахаас хамгаалуулах эрхтэй” гэж, Арван есдүгээр зүйлийн 1 дэх хэсэгт “Төрөөс хүний эрх, эрх чөлөөг хангахуйц эдийн засаг, нийгэм, хууль зүйн болон бусад баталгааг бүрдүүлэх, хүний эрх, эрх чөлөөг зөрчихтэй тэмцэх, хөндөгдсөн эрхийг сэргээн эдлүүлэх үүргийг иргэнийхээ өмнө хариуцна." гэж, Арван зургаадугаар зүйлийн 11 дэх хэсэгт “...хүүхдийн ашиг сонирхлыг төр хамгаална” гэж, Тавдугаар зүйлийн 3 дахь хэсэгт “Өмчлөгчийн эрхийг гагцхүү хуульд заасан үндэслэлээр хязгаарлаж болно.” гэж, Аравдугаар зүйлийн 2 дахь хэсэгт “Монгол улс олон улсын гэрээгээр хүлээсэн үүргээ шударгаар сахин биелүүлнэ” гэж, мөн “Монгол улсын үндэсний аюулгүй байдлын үзэл баримтлал”-ын 3.4-т “Монгол хүний эрүүл, аюулгүй амьдрах таатай орчин, нөхцөлийг бүрдүүлэх” гэж тус тус заасан байна.
Мөн Нэгдсэн Үндэсний Байгууллагын Ерөнхий Ассамблей 2020 онд дэлхий даяар замын хөдөлгөөний аюулгүй байдлыг сайжруулах асуудлаар 74/299 дүгээр тогтоол баталж, зам тээврийн ослын улмаас хүний амь нас хохирох, гэмтэл бэртлийн тохиолдлыг 2030 он гэхэд 50 хувь бууруулах зорилтыг дэвшүүлсэн.[footnoteRef:1] Мөн энэхүү тогтоолоор “Замын хөдөлгөөний эмзэг оролцогчид болох явган зорчигч, унадаг дугуйн жолоочийн аюулгүй байдлыг хангахад онцгойлон анхаарал хандуулах, хөдөлгөөний аюулгүй байдлыг хангах бодлого, арга хэмжээнүүдийг баталж, хэрэгжүүлэх, замын хөдөлгөөний аюулгүй байдлыг сайжруулахтай холбоотой одоогийн болон ирээдүйн технологи, инновацыг дэмжих, нэвтрүүлэх, хөгжүүлэх”-ийг Гишүүн орнууддаа үүрэг болгосон. Улмаар энэхүү тогтоолыг 2021-2030 он хүртэл хэрэгжүүлэх замын хөдөлгөөний аюулгүй байдлыг хангах 10 жилийн хугацааны үйл ажиллагааны төлөвлөгөөг баталсан. Тус төлөвлөгөөнд “Автомашины хөдөлгөөнд хязгаарлалт тавих замаар хүн амын нягтаршил ихтэй хот суурин газарт хувийн авто тээврийн хэрэгслийг ашиглахыг хориглох, явган алхах, дугуй унах, автобус, трамвай г.м олон төрөлт тээврийн сонголтыг бий болгох, хүртээмжтэй, аюулгүй, хялбар ашиглах боломжийг бүрдүүлэх” талаар тусгасан байна.[footnoteRef:2] [1:  https://docs.un.org/en/A/RES/74/299 ]  [2:  The Decade of Action for Road Safety 2021-2030] 

Сүүлийн жилүүдэд манай улсад иргэд, ялангуяа 18 нас хүрээгүй хүүхэд, залуучууд шинэ төрлийн бичил цахилгаан тээврийн хэрэгслүүд[footnoteRef:3], түүний дотор цахилгаан дугуй /суррон/, цахилгаан скүүтерээр замын хөдөлгөөнд оролцох явдал эрс нэмэгдэж байна. Мөн хүн амын хэт төвлөрөл, хотжилт, авто замын түгжрэлээс үүдэлтэйгээр Нийслэл Улаанбаатар хотод нийтийн хэрэглээний цахилгаан скүүтер түрээсийн шинэ төрлийн үйлчилгээ[footnoteRef:4] бий болж, иргэдийн хэрэглээг өсгөж байна. Гэвч үүнийг дагаад цахилгаан дугуй /суррон/, цахилгаан скүүтерээс унаж бэртэх, явган зорчигч, автомашин, унадаг дугуй, мотоциклтэй мөргөлдөж зам тээврийн осол гэмтэлд өртөх, иргэдийн аюулгүй, тайван зорчих эрхэд нөлөөлөх, өөрийн болон бусдын амь нас, эрүүл мэнд, эд хөрөнгөд хохирол учруулах явдал ихэссэн байна. [3:  Олон улсад “The personal light electric vehicles” нэршилтэй байна. Эх сурвалж: Improving the road safety of E-scooters. PIN Flash report 47, European Transport Safety Counsel, 2024]  [4:  Олон улсад цахилгаан дугуй, скүүтерийг нийтэд ашиглуулах үйлчилгээг “shared micro mobility service” гэж нэрлэж байна. Эх сурвалж: Improving the road safety of E-scooters. PIN Flash report 47, European Transport Safety Counsel, 2024] 

Монгол Улсын нутаг дэвсгэрт замын хөдөлгөөний аюулгүй байдлыг хангах эрх зүйн үндэс, журмыг Замын хөдөлгөөний аюулгүй байдлын тухай хууль болон Замын хөдөлгөөний дүрмээр зохицуулж байгаа хэдий ч энэхүү хууль болон дүрмийн хүрээнд дээрх шинэ төрлийн бичил цахилгаан тээврийн хэрэгсэл /цахилгаан дугуй, скүүтер г.м/-ийн тээврийн хэрэгслийн ангилал, тээврийн хэрэгслийг жолоодох насны хязгаар тодорхой биш, тээврийн хэрэгсэлд тавих техникийн ерөнхий шаардлага байхгүй, тээврийн хэрэгслийг жолоодон замын хөдөлгөөнд оролцогчийн үүрэг, хариуцлагын зохицуулалтгүй, мөн нийтийн хэрэглээний цахилгаан скүүтер түрээсийн үйлчилгээ үзүүлэгчид хяналт тавих эрх зүйн орчин байхгүй байгаа зэрэг асуудлууд нь замын хөдөлгөөний аюулгүй байдлыг хангахад тулгамдсан асуудал болсон байна.
Тиймээс төрөөс иргэнийхээ амьд явах, эрүүл, аюулгүй орчинд амьдрах үндсэн эрхийг хангах, хүүхдийн ашиг сонирхлыг нэн тэргүүнд хамгаалах “хууль зүйн баталгааг” бий болгох үндсэн үүргийн хүрээнд боловсруулсан Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хуулийн төслийн тавьсан зорилгыг тодорхой илэрхийлж чадахуйц зохицуулалтыг хамруулж төслийн доорх шалгуур үзүүлэлт, шалгах хэрэгслээр шалгав. 
	Д/д
	Шалгуур үзүүлэлт, үндэслэл, шаардлага
	Хуулийн төслийн 
зүйл, заалтын талаар

	1. 
	Шинэ төрлийн бичил цахилгаан тээврийн хэрэгслүүдийн ангилал, тодорхойлолтыг шинээр хуульчлах, тухайн ангиллын тээврийн хэрэгслийг жолоодох насны хязгаар, тээврийн хэрэгсэлд тавих ерөнхий шаардлага, тээврийн хэрэгслийг жолоодож замын хөдөлгөөнд оролцож байгаа этгээдийн эрх, үүрэг, хариуцлага, мөн дээрх тээврийн хэрэгслээр нийтэд төлбөртэй үйлчилгээ үзүүлж байгаа хуулийн этгээдийн эрх зүйн байдлыг тогтоох шаардлага үүссэн байна.
	· “Цахилгаан скүүтер”, ”Цахилгаан дугуй”, ”Хувь хүний бичил цахилгаан тээврийн хэрэгсэл” гэсэн тээврийн хэрэгслийн ангиллыг шинээр тодорхойлж, эдгээр тээврийн хэрэгслийг жолоодох насны хязгаар, тээврийн хэрэгслийн техникийн дээд хурд, тээврийн хэрэгсэл зорчихыг зөвшөөрсөн замыг тусгасан байна.
· Цахилгаан скүүтер, цахилгаан дугуй жолоодон замын хөдөлгөөнд оролцогч жолоочийн эрх, үүрэг, жолоочид хориглох зүйлсийг тусгасан байна.
· Цахилгаан скүүтерийн хөдөлгүүрийн хүч чадал, техникийн дээд хурд, тээврийн хэрэгслийн жин, тээврийн хэрэгслийн тоноглол зэргийг агуулсан цахилгаан скүүтерийг ашиглах замын хөдөлгөөний аюулгүй байдлын үндсэн шаардлагыг тусгасан байна.
· Замын хөдөлгөөний аюулгүй байдлыг хангахад ”Нийтийн хэрэгцээний цахилгаан дугуй, цахилгаан скүүтерийн үйлчилгээ үзүүлэгч” нь зөвшөөрлийн үндсэн дээр үйл ажиллагаа эрхлэх, мөн үйлчилгээ үзүүлэгчийн эрх, үүргийг тодорхойлсон байна.



Хуулийн төслийн үзэл баримтлалд туссан зорилгод тулгуурлан боловсруулсан хуулийн төслийн зохицуулалтын хүрээнд дүн шинжилгээ хийхэд тухайн зохицуулалт, арга хэмжээ нь зорилгод хүрэх боломжтой гэж дүгнэлээ.

4.2. “Ойлгомжтой байдал” шалгуур үзүүлэлтийн хүрээнд хийсэн үнэлгээ
Хууль тогтоомжийн тухай хуулийн 12 дугаар зүйлийн 12.1.1-д заасан “Хууль тогтоомжийн төсөл боловсруулах аргачлал”-ын Хоёрдугаар бүлэг “Хуулийн төсөл боловсруулахад тавигдах нийтлэг шаардлага”-д заасны дагуу дараах байдлаар үнэлэв.
	Хуулийн төслийн эх бичвэрийн асуулгад тавигдах шаардлага

	1.
	Монгол Улсын Үндсэн хууль, Монгол Улсын олон улсын гэрээнд нийцсэн бусад хууль, үндэсний аюулгүй байдлын үзэл баримтлалтай уялдсан байх
	Шаардлагыг хангасан.

	2.
	Тухайн хуулиар зохицуулах нийгмийн харилцаанд хамаарах асуудлыг бүрэн тусгасан байх
	Шаардлагыг хангасан.

	3.
	Тухайн хуулиар зохицуулах нийгмийн харилцааны хүрээнээс хальсан асуудлыг тусгахгүй байх
	Шаардлагыг хангасан.

	4.
	Зүйл, хэсэг, заалт нь хоорондоо зөрчилгүй байх
	Шаардлагыг хангасан.

	5.
	Хэм хэмжээ тогтоогоогүй, тунхагласан шинжтэй буюу нэг удаа хэрэгжүүлэх заалт тусгахгүй байх
	Хуулийн зүйл, хэсэг заалт бүрийн эрх зүйн үр дагаврыг тодорхойлсон.

	Хуулийн төслийн хэл зүй, найруулгад тавигдах шаардлага

	6.
	Хуулийн төслийн үг хэллэг, өгүүлбэрийг хэл зүй, найруулга, өгүүлбэр зүйн монгол хэл, бичгийн дүрэмд нийцүүлэн хоёрдмол утгагүй, товч тодорхой, ойлгоход хялбар байх
	Шаардлагыг хангасан.

	7.
	Бичвэр нь үндсэн агуулгаас хоёрдогч ач холбогдол бүхий ерөнхийгөөс тусгай руу, нийтлэг журмаас тусгай руу гэсэн хэлбэртэй байх
	Шаардлагыг хангасан.

	Хуулийн төслийн эх бичвэрт хэрэглэх арга, аргачлал

	8.
	1.Нэр томьёо хэрэглэх
2.Хуулийн төслийн үг хэллэг сонгох
	Шаардлага хангасан.

	Хуулийн төслийн эх бичвэрийг боловсруулахад тавигдах шаардлага

	9.
	Хуулийн төслийн эх бичвэрийг боловсруулахад холбогдох эрх зүйн баримт бичгийг баримталсан эсэх
	Хуулийн төслийг боловсруулахад Хууль тогтоомжийн тухай хууль, Монгол Улсын Засгийн газрын 2016 оны 59 дүгээр тогтоолын 2 дугаар хавсралтаар баталсан “Хууль тогтоомжийн төсөл боловсруулах аргачлал”-ыг баримталсан байна.



Түүнчлэн энэхүү шалгах хэрэгслийн дагуу хуулийн төслийг Хууль тогтоомжийн тухай хуулийн 28 дугаар зүйлд заасан хуулийн төслийн бүтэц, хэлбэр, 29 дүгээр зүйлд заасан хуулийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлагад нийцүүлэн боловсруулсан эсэхийг дараах байдлаар шалгасан болно. Үүнд:
	Хууль тогтоомжийн тухай хуулийн 28 дугаар зүйлд заасан хуулийн төслийн бүтэц, хэлбэр

	Хууль тогтоомжийн тухай хуулийн зохицуулалт
	Хуулийн төслийн зохицуулалтад үнэлгээ хийсэн байдал

	28.1.Хуулийн төсөл дараах бүтэцтэй байна:
28.1.1.хуулийн төслийн гарчиг;
28.1.2.хуулийн төслийн бүтцийн үндсэн нэгж болох зүйл;
28.1.3.зүйлийн доторх хэсэг;
28.1.4.хэсгийн доторх заалт;
28.1.5.заалтын доторх дэд заалт;
	Үр нөлөөний үнэлгээгээр энэ төрлийн зөрчилтэй асуудал тогтоогдоогүй.

	Хууль тогтоомжийн тухай хуулийн 29 дугаар зүйлд заасан  хуулийн төслийн эх бичвэрийн агуулга

	Хууль тогтоомжийн тухай хуулийн зохицуулалт
	Хуулийн төслийн зохицуулалтад үнэлгээ хийсэн байдал

	29.1.1.Монгол Улсын Үндсэн хууль, Монгол Улсын олон улсын гэрээнд нийцсэн, бусад хууль, үндэсний аюулгүй байдлын үзэл баримтлалтай уялдсан байх;
	Хуулийн төслийн заалтууд нь Монгол Улсын Үндсэн хууль, бусад хуультай нийцсэн. 


	29.1.2.тухайн хуулиар зохицуулах нийгмийн харилцаанд хамаарах асуудлыг бүрэн тусгасан байх;
	Үр нөлөөний үнэлгээгээр энэ төрлийн зөрчилтэй асуудал тогтоогдоогүй.

	29.1.3.тухайн хуулиар зохицуулах нийгмийн харилцааны хүрээнээс хальсан асуудлыг тусгахгүй байх;
	Үр нөлөөний үнэлгээгээр энэ төрлийн зөрчилтэй асуудал тогтоогдоогүй.

	29.1.4.тухайн хуулиар зохицуулах нийгмийн харилцаанд үл хамаарах хуульд нэмэлт, өөрчлөлт оруулах буюу хүчингүй болсонд тооцох тухай заалт тусгахгүй байх;
	Үр нөлөөний үнэлгээгээр энэ төрлийн зөрчилтэй асуудал тогтоогдоогүй.

	29.1.5.зүйл, хэсэг, заалт нь хоорондоо зөрчилгүй байх;
	Үр нөлөөний үнэлгээгээр энэ төрлийн зөрчилтэй асуудал тогтоогдоогүй.

	29.1.6.хэм хэмжээ тогтоогоогүй, тунхагласан шинжтэй буюу нэг удаа хэрэгжүүлэх заалт тусгахгүй байх;
	Хуулийн зүйл, хэсэг заалт бүрийн эрх зүйн үр дагаврыг тодорхойлсон.

	29.1.7.бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх;
	Үр нөлөөний үнэлгээгээр энэ төрлийн зөрчилтэй асуудал тогтоогдоогүй.

	29.1.8.тухайн хуулиар зохицуулах нийгмийн харилцаа, хуулийн үйлчлэх хүрээ, эрх зүйн харилцаанд оролцогч хүн, хуулийн этгээдийн эрх, үүрэг, зохицуулалтад удирдлага болгох, харгалзан үзэх нөхцөл байдал, нийтийн эрх зүйн этгээдийн чиг үүрэг, эрх хэмжээ, тэдгээрийг биелүүлэх журам;
	Үр нөлөөний үнэлгээгээр энэ төрлийн зөрчилтэй асуудал тогтоогдоогүй.

	29.1.9.шаардлагатай тохиолдолд эрх зүйн хэм хэмжээг зөрчсөн этгээдэд хүлээлгэх хариуцлагын төрөл, хэмжээ, хуулийн хүчин төгөлдөр болох хугацаа, хууль буцаан хэрэглэх тухай заалт, хуулийг дагаж мөрдөх журмын зохицуулалт, бусад хуулийн зүйл, заалтыг хүчингүй болсонд тооцох, хасах заалт;
	Үр нөлөөний үнэлгээгээр энэ төрлийн зөрчилтэй асуудал тогтоогдоогүй.

	29.1.10.шаардлагатай тохиолдолд бусад хуульд нэмэлт, өөрчлөлт оруулах болон хууль хүчингүй болсонд тооцох тухай дагалдах хуулийн төслийг боловсруулсан байх;
	Дагалдах хуулийн боловсруулсан байна.

	Хууль тогтоомжийн тухай хуулийн 30 дугаар зүйлд заасан хуулийн төслийн хэл зүй, найруулгад тавих нийтлэг шаардлага

	30.1.1.Монгол Улсын Үндсэн хууль, бусад хуульд хэрэглэсэн нэр томьёог хэрэглэх;
	Үр нөлөөний үнэлгээгээр энэ төрлийн зөрчилтэй асуудал тогтоогдоогүй.

	30.1.2.нэг нэр томьёогоор өөр өөр ойлголтыг илэрхийлэхгүй байх;
	Үр нөлөөний үнэлгээгээр энэ төрлийн зөрчилтэй асуудал тогтоогдоогүй.

	30.1.3.үг хэллэгийг монгол хэл бичгийн дүрэмд нийцүүлэн хоёрдмол утгагүй товч, тодорхой, ойлгоход хялбараар бичих;
	Үр нөлөөний үнэлгээгээр энэ төрлийн зөрчилтэй асуудал тогтоогдоогүй.

	[bookmark: _Hlk139621943]30.1.4.хүч оруулсан нэр томьёо хэрэглэхгүй байх;
	Үр нөлөөний үнэлгээгээр энэ төрлийн зөрчилтэй асуудал тогтоогдоогүй.

	30.1.5.жинхэнэ нэрийг ганц тоон дээр хэрэглэх.
	Үр нөлөөний үнэлгээгээр энэ төрлийн зөрчилтэй асуудал тогтоогдоогүй.



4.3. “Хүлээн зөвшөөрөгдөх байдал” шалгуур үзүүлэлтийн хүрээнд хийсэн үнэлгээ
“Хүлээн зөвшөөрөгдөх байдал” шалгуур үзүүлэлтийн хүрээнд уг хуулийн төслийн уялдаа холбоо хангагдсан эсэхийг “Хууль тогтоомжийн төслийн үр нөлөөг үнэлэх аргачлал”-ын 4.8-д заасны дагуу шалган тогтоолоо.
Хуулийн төслийг хэрэгжүүлэх этгээд, төрийн бус байгууллагаас санал авах, санал асуулга явуулах, холбогдох байгууллага, этгээдийн хүрээнд ярилцлага, хэлэлцүүлэг явуулах зэргээр хуулийн төслийн зохицуулалтыг хүлээн зөвшөөрч байгаа эсэхийг судалсан. Тодруулбал:
1) УИХ-ын даргын 2024 оны 76-р захирамжаар байгуулагдсан Ажлын хэсгийн гишүүд 2024 оны 11-р сарын 21-ний өдөр цахилгаан дугуй, скүүтер түрээсийн үйлчилгээ үзүүлэгч аж ахуйн нэгжүүдтэй уулзалт хийсэн;
2) 2025 оны 3-р сарын 23-ны өдөр Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хуулийн төсөл болон энэхүү хуулийн төсөлд олон нийтээс санал авахаар УИХ-ын Тамгын газрын d.parliament.mn цахим хуудсанд хуулийн төсөл, холбогдох судалгааг байршуулсан.
3) 2025 оны 3-р сарын 31-ны өдөр УИХ-ын даргын 76-р захирамжтай Ажлын хэсгийн ээлжит хурлаар Хууль зүй, дотоод хэргийн яам, Зам, тээврийн яам, ЦЕГ-ын Тээврийн цагдаагийн алба, Замын хөдөлгөөний аюулгүй байдлын үндэсний зөвлөл гэсэн төрийн эрх бүхий байгууллагуудын төлөөлөлд хуулийн төслийг танилцуулж санал солилцсон.
4) 2025 оны 4-р сарын 10-ны өдөр УИХ-ын даргын 2024 оны 76-р захирамжаар байгуулагдсан Ажлын хэсгийн гишүүдийн цахилгаан дугуй, скүүтер түрээсийн үйлчилгээ үзүүлэгч аж ахуйн нэгжүүдтэй Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хуулийн төсөлд санал авах уулзалт зохион байгуулсан;
5) 2025 оны 4-р сарын 18-ны өдөр замын хөдөлгөөний аюулгүй байдлыг хангах чиглэлээр эрдэм шинжилгээ, судалгааны ажил эрхэлдэг төрийн бус байгууллагууд болох “Замын хөдөлгөөний аюулгүй байдлыг хангах нийгэмлэг” НҮТББ-ыг төлөөлж доктор, профессор Ч.Жаргалсайхан, “Замын хөдөлгөөнд оролцогчдын төлөө” НҮТББ-ыг төлөөлж Р.Мөнхбаяр, “Замын аюулгүй байдлын үндэсний төв” НҮТББ-ыг төлөөлж О.Батжаргал, “Цагаан шонхорын жигүүр” НҮТББ-ыг төлөөлж Б.Галсанжамц, Ж.Энхбат нарт хуулийн төслийн талаар танилцуулж саналыг авав. 
6) 2025 оны 5-р сарын 13-16-ны өдрүүдэд УИХ-ын даргын 2024 оны 76-р захирамжтай Ажлын хэсгийн гишүүдэд мэргэжил, арга зүйн туслалцаа үзүүлэх баг Бүгд найрамдах Казахстан улсад туршлага судлах айлчлал хийж, зохих туршлагыг судалсан;
7) 2025 оны 5-р сарын 27-ний өдөр УИХ-ын даргын 2024 оны 76-р захирамжаар байгуулагдсан Ажлын хэсгийн гишүүд Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хуулийн төслийн олон нийтийн хэлэлцүүлэг зохион байгуулсан. 
Мөн Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хуулийн төслийн хүрээнд холбогдох төрийн байгууллагаас санал, зөвлөмж, дүгнэлтийг авсан байна.
Иймд “Харилцан уялдааг судлах” шалгуур үзүүлэлтийн хүрээнд хуулийн төслийн зохицуулалтыг цахилгаан дугуй, цахилгаан скүүтерээр замын хөдөлгөөнд оролцогч иргэн, Нийтийн хэрэгцээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээд, төрийн байгууллага хүлээн зөвшөөрөх боломжтой гэж дүгнэлээ.

4.4. “Харилцан уялдаа” шалгуур үзүүлэлтийн хүрээнд хийсэн үнэлгээ

“Харилцан уялдаа” шалгуур үзүүлэлтийн хүрээнд уг хуулийн төслийн уялдаа холбоо хангагдсан эсэхийг “Хууль тогтоомжийн төслийн үр нөлөөг үнэлэх аргачлал”-ын 4.10-д заасан 16 асуулт тус бүрд хариулах замаар шалган тогтоолоо.

	Д/д
	Аргачлалд заасан асуулт
	Хуулийн төслийг үнэлсэн 
байдал

	1.
	Хуулийн төслийн зохицуулалт тухайн хуулийн зорилттой нийцэж байгаа эсэх
	Шаардлага хангасан.

	2.
	Хуулийн төслийн “хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх
	Шаардлага хангасан.

	3.
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх
	Шаардлага хангасан. 

	4.
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх
	Бусад хуулийн заалттай нийцэж байна.

	5.
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх
	Судалгаагаар энэ төрлийн зөрчилтэй асуудал тогтоогдоогүй.

	6.
	Хуулийн төслийг хэрэгжүүлэх этгээдийг тодорхой тусгасан эсэх
	Хуулийг хэрэглэх, хэрэгжүүлэх субъект буюу цахилгаан дугуй, цахилгаан скүүтерээр замын хөдөлгөөнд оролцогч иргэн, нийтийн хэрэгцээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээдийн хувьд ойлгомжтой туссан.

	7.
	Хуулийн төсөлд шаардлагатай зохицуулалтыг орхигдуулсан эсэх
	Судалгаагаар энэ төрлийн зөрчилтэй асуудал тогтоогдоогүй.

	8.
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх
	Төрийн байгууллагын гүйцэтгэх чиг үүргийг давхардуулаагүй. 

	9.
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх
	Шаардлага хангасан.

	10.
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх
	Хуулийн төсөлд татвар болон бусад төрлийн төлбөр, хураамж тогтоосон зохицуулалт тусгагдаагүй байна.

	11.
	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Зөвшөөрлийн тухай хуульд тусгасан эсэх
	Нийтийн хэрэгцээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээдийн хувьд Зөвшөөрлийн тухай хуулийн 8.2 дугаар зүйлд заасан энгийн зөвшөөрөл авах зохицуулалтыг тусгасан байна.

	12.
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх
	Цахилгаан дугуй, цахилгаан скүүтерээр замын хөдөлгөөнд оролцогчид тодорхой хязгаарлалт, хориглолт тогтоосон зохицуулалт тусгасан байна.

	13.
	Хуулийн төслийн зүйл, заалт жендерийн эрх тэгш байдлыг хангасан эсэх
	Хуулийн төсөлд хүйсийн ялгавартай байдал бий болгосон зүйл, заалт тусгагдаагүй байна.

	14.
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдаагүй байна.

	15.
	Хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх
	Хуулийн төсөлд авлига, хүнд суртлыг бий болгоход чиглэсэн заалт тогтоогдоогүй болно.

	16.
	Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх
	Шаардлага хангасан.



ТАВ. ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ
Хуулийн төсөлд дэвшүүлсэн зорилтын хүрээнд хамаарах зохицуулалтыг сонгон авч үр нөлөөг үнэлсэн. Тухайлбал, Хуулийн төслийн үзэл баримтлалд туссан зорилгод тулгуурлан боловсруулсан хуулийн төслийн зохицуулалтын хүрээнд дүн шинжилгээ хийхэд тухайн зохицуулалт, арга хэмжээ нь зорилгодоо хүрэх боломжтой байна.
Төслийн ойлгомжтой байдлыг хуулийн төсөл, түүний зохицуулалтыг нэг мөр ойлгож, хэрэгжүүлэх боломжтой байгаа эсэх, Хууль тогтоомжийн тухай хууль болон Хууль тогтоомжийн төсөл боловсруулах аргачлалыг баримталсан эсэхийг шалгасан. 
Хууль тогтоомжийн тухай хуулийн 28 дугаар зүйлд заасан хуулийн төслийн бүтэц, хэлбэр, 29 дүгээр зүйлд заасан хуулийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлага, Хууль тогтоомжийн төсөл боловсруулах аргачлалыг баримталсан эсэхийг дүгнэхэд энэ төрлийн зөрчил тогтоогдоогүй болно.
“Харилцан уялдаа” шалгуур үзүүлэлтийн хувьд хуулийн төслийн зүйл, хэсэг, заалт нь бусад хүчин төгөлдөр үйлчилж байгаа хууль тогтоомжтой нийцэж байгаа эсхүл зөрчилдөж байгаа эсэхийг шалгаж дүгнэлээ.
Мөн “Хүлээн зөвшөөрөгдөх байдал” шалгуур үзүүлэлтийн тухайд хуулийн үр дагаварт шууд хамаарах субъект болох цахилгаан дугуй, цахилгаан скүүтерээр замын хөдөлгөөнд оролцогч иргэн, Нийтийн хэрэгцээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээд, төрийн байгууллага уг хуулийг хүлээн зөвшөөрч, хэрэгжүүлэх боломжтой байна.
5.1. Дүгнэлт
Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хуулийн төслийн үр нөлөөг сонгосон дээрх 4 шалгуур үзүүлэлтээр үнэлэхэд хуулийн төслийн үзэл баримтлалаар тодорхойлсон зохицуулах харилцаа, хамрах хүрээг хангасан байна. Энэхүү хууль нь хэрэгжих боломжтой, хуулийн төслийн томьёолол ойлгомжтой, хоёрдмол утга санаа агуулаагүй, бусад хууль тогтоомж болон тухайн хуулийн зүйл, заалт нь давхардаагүй, зөрчилдөөгүй, холбогдох субъектүүд хүлээн зөвшөөрөх боломжтой гэж дүгнэж байна.	
5.2. Эх сурвалж
Хууль тогтоомж:
· Монгол Улсын Үндсэн хууль, 1992 он.
· Нэгдсэн Үндэсний Байгууллагын Ерөнхий Ассамблей 2020 оны 74/299 дүгээр тогтоол
· Хууль тогтоомжийн тухай хууль, 2015 он.
· Монгол Улсын Засгийн газрын 2016 оны 59 дүгээр тогтоолын 3 дугаар хавсралтаар баталсан “Хууль тогтоомжийн төслийн үр нөлөөг үнэлэх аргачлал”
Судалгааны тайлан:
· the Decade of Action for Road Safety 2021-2030
· Improving the road safety of E-scooters. PIN Flash report 47, European Transport Safety Counsel, 2024

Цахим эх сурвалж:
· https://docs.un.org/en/A/RES/74/299 

